
Prosjektmandat 
Prosjektfase 1   

 
 
 

Vurdering av ein integrasjon av  Fakultet for ingeniør- 

og naturvitskap og Fakultet for økonomi og 

samfunnsvitskap  

 

  
Kort omtale av prosjektet: 

 
Kunnskapsdepartementet og styret peikar på trongare handlingsrom i åra som kjem, og at 
dette krev omstillingsarbeid no. Rektor har peika ut fire tiltak i 2023, kor ei vurdering av 
ein integrasjon av Fakultet for ingeniør- og naturvitskap og Fakultet for økonomi og 
samfunnsvitskap er eitt av tiltaka.  
 
Prosjektet skal i fase 1 (vurdering) utvikle eit avgjerdsgrunnlag for om ein slik integrasjon 
gir grunnlag for styrka økonomisk og fagleg berekraft. Dersom konklusjonen er at det gir 
slike verknadar, kan ein fase 2 (førebuing) byrje, med nærare utgreiing av korleis den 
faglege kapasiteten kan spele godt saman, og korleis dei administrative tenestene kan 
støtte dette effektivt. Ein eventuell fase 3 (iverksetjing) vil følgje etter at fase 2 er fullført 
og har iverksetjingsdato 1.1.2024 
 

 

Stad: HVL 

dato:  

 

Prosjekteigar:     Prosjektleiar: 

Tage Båtsvik     Wiggo Hustad 

Organisasjonsdirektør   Avdelingsleiar OUD 

HVL      HVL 

1. Bakgrunn for prosjektet  

Høgskulen på Vestlandet sin strategi for 2023-2030 slår fast tydelege strategiske ambisjonar 
om at HVL utdannar og forskar for samfunns- og arbeidsliv, er ei sterk innovasjonskraft og 
ein ambisiøs samfunnsaktør. Dette gjev tydelege føringar for utviklinga av Universitetet på 
Vestlandet.  
 
Kunnskapsdepartementet (KD) stiller krav til at vi tilpassar vår verksemd til endringar og 
behov i samfunnet rundt oss. Dette er eit uttrykk for auka krav til fagleg relevans. 
Samstundes varslar KD strammare økonomiske rammer, og forventar at høgskular og 
universitet omstiller seg til dei endra rammevilkåra.    
 
Styret har i handsaminga av styresak 53/22 Budsjett 2023 gitt uttrykt for at arbeidet med 
omstilling må koma i gang i 2023, for å sikre god utnytting av eit trongare handlingsrom i åra 
som kjem.  
 
På bakgrunn av dette har rektor peika ut fire særskilt prioriterte tiltak i 2023, jf. styresak O 
7/23 Oppfølging av styresak 53/22 Budsjett for 2023:  

• Arbeidet med å auke eksterne inntekter.  

• Arbeidet med å utvikla ein berekraftig studieportefølje.  

• Ein kritisk gjennomgang av organisering og dimensjonering av dei samla faglege, 
administrative og driftsmessige støttefunksjonane.  

• Eit avgrensa og fokusert arbeid der ein får vurdert om ein integrasjon av Fakultet for 
ingeniør- og naturvitskap (FIN) og Fakultet for økonomi og samfunnsvitskap (FØS), 
kan styrka den faglege og økonomiske berekrafta for fagmiljø og administrasjon i dei 
to fakulteta. 

  
Dette dokumentet gjev prosjektmandat til fase 1 i arbeidet med punkt fire; vurdering av ein 
integrasjon av FIN og FØS.  
 

2. Mål 

2.1 Effektmål 

Prosjektet skal gi eit kunnskapsgrunnlag for rektor si vurdering til styret om å gå vidare til ei 
eventuell fase 2 i arbeidet med reorganisering til eitt integrert fakultet bygd på FIN og FØS.  
 

2.2 Resultatmål  

I fase 1 VURDERING skal prosjektet - med bakgrunn i tilgjengelege data og 
kunnskapsgrunnlag, ei godt samansett prosjektgruppe og i samsvar med nyleg vedtekne 
verdiar – utarbeide ei VURDERING som:  
 

• Gir ei samla tilråding av kor vidt ei alternativ fakultetsorganisering kjem vesentlege 
mål som fagleg relevans og berekraft, samt tryggare fakultetsøkonomi betre i møte. 
 

https://opengov.360online.com/Meetings/hvl-uninett/File/Details/954996.PDF?fileName=Oppf%C3%B8lging%20av%20styresak%2053%2F22%20Budsjett%20for%202023&fileSize=393472
https://opengov.360online.com/Meetings/hvl-uninett/File/Details/954996.PDF?fileName=Oppf%C3%B8lging%20av%20styresak%2053%2F22%20Budsjett%20for%202023&fileSize=393472

• Vurderinga skal tydeleggjere potensielle positive effektar og negative konsekvensar 
for:  

▪ Fagleg aktivitet  
▪ Organisasjon og leiing  
▪ Arbeidsmiljø  
▪ Økonomi  

 
Prosjektgruppa skal oversende ei vurdering, som ikkje skal overstige 8 sider, til prosjekteigar 
og rektor innan 27.2.23.     
 
I ei eventuell fase 2 FØREBUING – basert på at styret er positive til vidare vurdering av 
endringsalternativet– skal prosjektet:  
 

• Utvikle ein eller fleire alternative modellar innanfor det nye fakultetet for å  
komme utfordringsbiletet i møte.   

• Fremje sak om tilrådd modell for rektor, inkludert instituttstruktur, 
administrativ organisering, senter og råd og utval. 

• Førebu rekruttering til nye roller.   
• Sikre vedtak om formelle strukturar på fakultets- og instituttnivå og grunnlag for 

budsjett 2024.  
 
Ei eventuell fase 3 IVERKSETTING av ny fakultetsstruktur skjer nå formelle strukturar er på 
plass, tilsettingar er gjennomførde og budsjett er vedteke, med siktemål om iverksetting frå 
1.1.24. 
 

3. Prosjektomtale 

Styret har uttrykt behov for å starte eit  omstillingsarbeid i 2023, og dette prosjektet 
adresserer ein del av dette.  
 
FIN og FØS har eit tydeleg fagleg interessefellesskap innan teknologi, berekraft, økonomi og 
samfunn. Dei to fakulteta si faglege verksemd har høg relevans for nærings- arbeids- og 
samfunnsliv, og har ei tydeleg innretning mot kompetansebehov i ein konkurranseutsett 
marknad. Omskiftet i næringane gjer det tenleg å vurdere om vi i dag er organisert på måtar 
som gir grunnlag for god ressursbruk, vitskapleg og administrativt, i møte med denne 
dynamikken.  
 
Prosjektet skal gjennomførast i fasar med ei vurderingsfase og eventuelle førebuings- og 
iverksettingsfasar. I vurderingsfasen vil ein ikkje kunne gjere detaljanalysar ned på institutt 
og studium. Vurderinga skal med utgangspunkt i overordna perspektiv og tilgjengelege data 
og kompetanse, etablere eit tilstrekkeleg fagleg grunnlag for å vurdere om ein skal gå vidare 
med å klargjere eit formelt avgjerslegrunnlag for å integrere FØS og FIN i eit nytt fakultet. 
Både oppside- og nedsiderisiko for korleis vi leverer tenester, og oss som 
tenesteleverandørar skal vurderast.   

Dersom oppsiderisikoen vert vurdert som større enn nedsiderisikoen – og styret er positive 
til framhald i ein fase to – vil ein gå laus på meir detaljerte analysar og førebuing av eit 
avgjerslegrunnlag som synleggjer korleis vi best realiserer denne oppsida, og reduserer 
nedsida  
 
I fase 2 vil også tangeringspunkt mot andre igangsette prosessar – t.d. vurderingar av 
administrative praksisar og iverksetting av Klok digitalisering – også bli del av grunnlaget for 
etablering av løysingar. Fase 2 våren 2023 vil etablere modell for instituttstruktur og 
grunnlag for rekruttering til leiarstillingar. Hausten 2023 vil dette handle om vidare 
klårgjering for drift, inklusive tilsetjingar/innplasseringar og budsjett.  
 
Prosjektet har ikkje som føremål å vurdere reduksjonar i talet tilsette i dei to fakulteta, og 
prosjektet og ein eventuell integrasjon av dei to fakulteta vil ikkje gje grunnlag for 
oppseiingar av tilsette.  
 

4. Organisasjon   

Rektor har bestilt arbeidet som i fase 1 vil bli utført av: 
 

• Prosjekteigar organisasjonsdirektør Tage Båtsvik 

• Prosjektleiar Wiggo Hustad, OUD 

• 3 representantar frå kvart fakultet: 
o FØS: Dekan Torbjørn Roloff Heyerdahl, instituttleiar Tone Merete Brekke  og 

instituttleiar Johanne Marie Trovåg.   
o FIN: Dekan Jens Kristian Fosse, instituttleiar Kristin Fanebust Hetland og 

prodekan Øyvind Midtbø Berg. 

• 2 tillitsvalde frå ID-møta i fakulteta:  
o Lars Leer FØS og Jan Ove Rogde Mjånes FIN.   

• Dei to hovudverneomboda i FØS og FIN:  
o Johnny Nordahl Berentzen FØS og Hilde Kløften Duesund FIN. 

• Prosjektressursar: 
o Verksemdstyring/rektors stab Kirsten Bakken. 
o Kommunikasjon Svein Ove Eikenes. 

 
Prosjektgruppa kan engasjere andre tilsette i samband med utgreiingsarbeid i vurderings- og 
detaljeringsfasen. I samband med rekruttering eller systemarbeid vil dette bli løyst i ordinær 
administrativ linje.  

5. Framdrift fase 1 VURDERING 

Prosjektgruppa arbeider fram eit kunnskapsgrunnlag og leverer rapport til rektor 27.2.  
 
Fase 1 VURDERING skal avsluttast med at rektor legg fram ei sak til styremøte 7.- 8.3.23 om 
grunnlaget for vidare utgreiing av ein integrasjon mellom FIN og FØS.   

 

6. Ressursbruk 

Prosjektet nyttar interne ressursar. Fakulteta deltek med eigne leiarar og faglege ressursar.  
OUD, Verksemdstyring og Kommunikasjon ryddar plass til prosjektet i fase 1. For fase 2 må 
det gjerast ny ressursvurdering.  
 
Prosjektet kan elles føre kostnader mot konto 2800 til kjøp av reiser, opphald og eventuelle 
eksterne faglege bidrag.  
 
 

7. Rammevilkår 

Vurderingsfasen blir gjennomførd innafor knappe tidsfristar, og skal ikkje gå vidare i 
utforming av mogeleg instituttstruktur, eller andre problemstillingar som ligg til fase 2 og 3. 
For å overhalde leveransefrist så skal deltaking i prosjektgruppa prioriterast av sentrale 
bidragsytarar.  
 


